
Schambun

Schambun era la reclama dall'ustria da
miu bab.

Schambun, paun-casa ed in bien vin eran
las specialitads en ['ustria che ferdava da
fem e tubac.

Mumma tagliava il schambun cul cunti
grond e lugava il bi e gustus puschegn sin
tagliors da lenn-ruver, surveva bien paun-
casa cotgs en fuorn da famiglia e leutier il
bien vin Vuclina el ruog da crap.

Viva e bien appetit!

Marcadonts da vaccas e cavals, marca-
donts da nuorsas ed anseuls, marcadonts
da launa e caschiel, cumissaris da taglia ed
umens dalla regenza, per ils signurs da
Glion e Cuera e per tons e tons cun nums e
prenums nunenconuschents.

Il bien schambun era pils umens. Dunnas
ed affons magliavan culs egls.

Jeu haiel mai giu bugen I'ustria da larisch
da bab. L'ustria laguteva tut il bien e per
nus restava mo il fried da fem e tubac.

Annamengia Bertogg

